
உணவு மற்றும் உணவுப் ப�ொருள் வழங்கல் துறை அமைச்சர் அர.சக்கரபாணி  திண்டுக்கல் மாவட்டம், ஒட்டன்சத்திரம் சட்டமன்ற 
த�ொகுதியில் நடைபெற்று வரும் வளர்ச்சித் திட்ட பணிகள் குறித்து, மாவட்ட மற்றும் வட்டார நிலை அலுவலர்களுடன் 
ஒட்டன்சத்திரம் காமாட்சி திருமண மண்டபத்தில் நேற்று (24.09.2024) ஆய்வு மேற்கொண்டார். அருகில் மாவட்ட 
ஆட்சித்தலைவர் திருமதி ம�ொ.நா.பூங்கொடி, மாவட்ட வருவாய் அலுவலர் சே.ஹா.சேக்முகையதீன், மாவட்ட ஊரக வளர்ச்சி 
முகமை திட்ட இயக்குநர் திருமதி பெ.திலகவதி, பழனி வருவாய் க�ோட்டாட்சியர் கிசான்குமார், மாவட்ட வன அலுவலர் ராஜ்குமார்,  
தமிழ்நாடு ஊரக வாழ்வாதார இயக்கம் திட்ட இயக்குநர் சதீஸ்குமார், ஊராட்சி ஒன்றியக் குழுத் தலைவர்கள் திருமதி மு.
அய்யம்மாள், திருமதி சத்தியபுவனா ராஜேந்திரன், மாவட்ட ஊராட்சிக் குழு துணைத்தலைவர் கா.ப�ொன்ராஜ், ஒட்டன்சத்திரம் 
நகராட்சித் துணைத் தலைவர் ப.வெள்ளைச்சாமி, கூட்டுறவு சங்கங்கள் இணைப்பதிவாளர் க�ோ.காந்திநாதன், மாவட்ட மத்திய 
கூட்டுறவு வங்கி மேலாண்மை இயக்குனர் திருமதி சுபாஷினி உட்பட பலர் உள்ளனர்.

வேலூர் நாடாளுமன்ற உறுப்பினர்

டி.எம்.கதிர் ஆனந்த் அணைக்கட்டு த�ொகுதியில்  
இன்று வாக்காளர்களுக்கு நன்றி தெரிவிக்கிறார்!

மதச்சார்பற்ற முற்போக்கு ‘இந்தியா’ கூட்டணியின் சார்பில் 
ப�ோட்டியிட்டு வேலூர் நாடாளுமன்றத் த�ொகுதியில் வெற்றி 
பெற்றுள்ள டி.எம்.கதிர் ஆனந்த் எம்.பி. இன்று (25.09.2024) 
காலை அணைக்கட்டு சட்டமன்றத் த�ொகுதிக்குட்பட்ட வேலூர் 
ஒன்றியத்தில் கீழ்க்கண்ட நிகழ்ச்சி நிரலின்படி வாக்காளர்களுக்கு 
நன்றி தெரிவிக்க உள்ளார்.

மலே­சி­யா­வின் பாது­காப்பு மற்­றும் பன்­னாட்டு கல்வி நிறு­வ­னத்­தின் (Institute of Strategic and Inter-
national S tudies - ISIS)   தலை­வர் டத்தோ பேரா­சி­ரி­யர் பைஸ் அப்­துல்லா தலை­மை­யில் ஒரு உயர்
நிலை மலே­சிய பிர­தி­நிதி குழு உறுப்­பி­னர்கள்  அண்ணா நூற்­றாண்டு நூல­கத்­திற்கு வருகை புரிந்த­னர். 
இவ்வ­ரு­கை­யில் ப�ொது நூலக இயக்­கு­னர்  ப�ொ.சங்கர் உள்­ளிட்ட உயர் அதி­கா­ரி­கள் உட­னி­ருந்த­னர்.

சென்னை, செப்.25–
மலேசியாவின் பாது­

காப்பு மற்றும் பன்னாட்டு 
கல்வி நிறுவனத்தின் (Institute 
of Strategic and International 
Studies - ISIS)  தலைவர் 
டத்தோ பேராசிரியர் பைஸ் 
அப்துல்லா தலைமையில் 
ஒரு உயர்நிலை மலேசிய 
பிரதிநிதி குழு உறுப்பினர்கள்  
24.09.2024,   செவ்வாய்க் 
கிழமை அன்று அண்ணா 
நூற்­றாண்டு நூலகத்திற்கு 
வருகை புரிந்தனர். 

நூலகத்தில் தரைத்தளத்­
தில் அமைந்துள்ள செந்தமிழ் 
சிற்பிகள் அரங்கத்தினை 
பார்வையிட்டு, அரங்கம் 
பிரம்மிக்கும் வகையிலும் 

மக்களுக்கு ஆர்வமூட்டும் 
வகையிலும் அமைந்துள்­
ளது என்று பாராட்டினார்.  

நூலகத்தில் அமைந்­
துள்ள அரசினர் கீழ்திசை 
சுவடிகள் நூலகத்திலுள்ள 
பல்வேறு வகையான சுவடி­
களைப் பார்வையிட்டனர்.  
அரபிச் சுவடிகளை சுவடி 
வல்லுநர் படித்துக்காட்டிய­
தைக் கேட்டு,  குழு மகிழ்ச்­
சியினை வெளிப்படுத்தி 
பாராட்டினைத் தெரிவித்தது. 

மேலும் நூலகத்தில் 
பிரெய்ல் பிரிவு, குழந்தை­
கள் பிரிவு, மருத்துவம் மற்­
றும் சட்ட நூல்கள் பிரிவு­
களை பார்வையிட்டார்கள். 
குறிப்பாக தமிழ் இலக்கியத்­

தின் மாபெரும் நூலான  
திருக்குறளின்  மலாய் 
ம�ொழிப்பெயர்ப்பினை 
வாசித்து பேராசிரியர் 
வியந்து அதன் ப�ொருள்ந­
யத்தைப் பாராட்டினார்.  

இவ்வருகையில் ப�ொது 
நூலக இயக்குனர் ப�ொ.சங்­
கர் உள்ளிட்ட உயர் அதிகா­
ரிகள் உடனிருந்தனர். 

தங்களுக்கு அளிக்கப்­
பட்ட வரவேற்புக்கும் நூல­
கக் கட்டமைப்புச் செயல்­
பாடுகள் மற்றும் 
பராமரிப்புக்கும் தமிழ்நாடு 
அரசிற்கு மலேசிய உயர்நி­
லைக்குழு    தனது மனப்பூர்­
வமான பாராட்டுகளைத் 
தெரிவித்தது. 

அண்ணா நூற்றாண்டு நூலகத்துக்கு 

மலேசிய உயர்நிலைக் குழு பாராட்டு!

திருவள்ளூர் மேற்கு மாவட்டம் பள்ளிப்பட்டு மத்திய ஒன்றிய சார்பில் ப�ொது உறுப்பினர் கூட்டம் பள்ளிப்பட்டு மத்திய ஒன்றிய 
செயலாளர் பி.டி.சந்திரன், ஏற்பாட்டில் நடைபெற்றது. இக்கூட்டத்தில் மாவட்ட கழக செயலாளர் சட்டமன்ற உறுப்பினருமான 
திருத்தணி எஸ் சந்திரன், எம்.எல்.ஏ கலந்து க�ொண்டு கழக பணிகளைக் குறித்து பல்வேறு ஆல�ோசனை வழங்கி  சிறப்பு உரை­
யாற்றினார். உடன் மாநில நெசவாளர் அணி துணைத் தலைவர் ஓ.ஏ.நாகலிங்கம், ஒன்றிய செயலாளர் சி.ஜே.சீனிவாசன்,  
நிர்வாகிகள்  பி.சுப்ரமணியம்,ராஜேஸ்வரிரவீந்திரநாத், திருமலை ல�ோகநாதன், ரவீந்திரநாத், ம.கிரண், இ.கே.உதயசூரியன், 
முரளி சேனா, சித்திக் அலி, டி.எம்.சுகுமார், டி.ஆர்.திலீபன், சு.பாரதி, கே.சுப்பிரமணி, க�ோவர்தன், குமரேசன், கதிரவன், சிவ 
குமார், எத்ராஜ், வி.வி.மணி, செல்வம், சிவா, மாரிமுத்து, மணிகண்டன், ஏழுமலை, தேவராஜன், பி.டி.ராஜேந்திரன், உள்பட பலர் 
உள்ளனர்.

புதுடெல்லி, செப்.25–
‘‘குறிப்பிட்ட காலத்திற்­

குள் மாநில சட்டமன்றத்­
தால் நிறைவேற்றப்பட்ட 
மச�ோதாக்களுக்கு ஆளுநர் 
ஒப்புதல் அளிக்க காலக்­
கெடு விதிக்க வேண்டும். 
தங்களுக்கு இல்லாத அதிகா­
ரங்கள் இருப்பதாகக் கருதி 
மக்கள் பிரதிநிதிகளின் கருத்­
துகளுக்கு எதிராக ஆளுநர்­
கள் செயல்படும் ப�ோக்­
குக்கு முற்றுப்புள்ளி வைக்க 
வேண்டும். நவீன இந்தி­
யாவை உருவாக்க ஒட்டு­
ம�ொத்த தேசமும் கடுமை­
யாகப் பாடுபட்டு 
முன்னேறி வரும ்நிலையில், 
ஆளுநர்கள் 100 ஆண்டுகள் 
பின்னோக்கிச் செல்வது 
மிகுந்த வேதனை அளிக்கி­
றது’’ என்று, புதுடெல்லியில் 
நடைபெற்ற காமன்வெல்த், 
பாராளுமன்றக் கூட்ட­
மைப்பின் இந்திய பிராந்தி 
யத்தின் 10வது கூட்டத்தில் 
பேசிய தமிழ்நாடு சட்டப் 
பேரவைத் தலைவர் மு.அப்­
பாவு வலியுறுத்தினார்.

இக்கூட்டத்தில் பேர­
வைத் தலைவர் மு.அப்பாவு 
அவர்கள் பேசியதாவது :–

இந்திய ஜனநாயகத்தில் 
முக்கிய பங்காற்றும் தமிழ்­
நாடு சட்டமன்றப் பேரவை­
யின் த�ோற்றம், 1921 ஆம் 
ஆண்டில் மெட்ராஸ் பிரசி­
டென்சியில் மெட்ராஸ் 
லெஜிஸ்லேட்டிவ் கவுன்சில் 
அமைக்கப்பட்டது ஆகும். 
இது, தற்போதைய தமிழ்­
நாடு, கேரளா, தெலுங்­
கானா, ஆந்திரப் பிரதேசம், 
கர்நாடகா மாநிலங்கள் மற்­
றும ்ஒடிசா மாநிலத்தின் சில 
பகுதிகளை உள்ளடக்கியது 
ஆகும். அந்தக் காலத்தில், 
இந்தியாவில் சட்டங்களை 
இயற்றக்கூடிய சட்டமன்ற 
அமைப்புகள் சென்னை, 
க�ொல்கத்தா மற்றும் மும்­
பையில் மட்டுமே செயல்­
பட்டு வந்தன.

இங்கிலாந்து பாராளு­
மன்றத்தினை ‘ஜனநாயகத்­
தின் த�ொட்டில்’ என்று 
அழைப்பர். தமிழ்நாடு சட்­
டசபையின் மாண்பை 
பறைசாற்றும் தமிழ்நாடு 
சட்டப் பேரவைத் தலைவ­
ரின் கலைநயமிக்க நாற்கா­
லியை, 1922 ஆம் ஆண்டு 
மார்ச் 6 ஆம் தேதி நடை­
பெற்ற ஒரு சுவாரஸ்யமான 
விழாவில், சென்னை 
மாகாண ஆளுநர் வெலிங்­
டன் பிரபு மற்றும் அவரது 
மனைவி லேடி வில்லிங்டன் 
ஆகிய�ோரால் அப்போ­
தைய மெட்ராஸ் லெஜிஸ்­
லேட்டிவ் கவுன்சில் தலைவ­
ருக்கு பரிசாக வழங்கப்பட் 
டது. அந்த நாற்காலி ஒரு 
நூற்­றாண்டுக்கும் மேலாக 
பழமையானது என்­றாலும், 
அது அதன் ப�ொலிவை 
இழக்காமல், துடிப்பான 
ஜனநாயகத்தின் அடையா­
ளமாக தற்போதும் திகழ்கி­
றது.

ஜனநாயகத்தின் 
மாபெரும் பரிசு!

இந்த வரலாற்றுச் சிறப்பு­
மிக்க நாற்காலியில் அமர்ந்து 
சபையை நடத்தும் மிகப்­
பெரிய வாய்ப்பு எனக்குக் 
கிடைத்துள்ளது, இது என்­
னைப் ப�ோன்ற சாமானிய­

னுக்கு ஜனநாயகத்தின் 
மாபெரும் பரிசாகும். இந்த 
வாய்ப்பினை எனக்கு வழங்­
கிய எங்கள் தலைவர் தமிழ்­
நாடு முதலமைச்சர் மு.க. 
ஸ்டாலின் அவர்களுக்கு 
எனது மனமார்ந்த நன்றி­
யைத் தெரிவித்துக் க�ொள்கி­
றேன்.

கடந்த நூற்­றாண்டில், 
இந்தியாவின் வளர்ச்சிக்கு 
தமிழ்நாடு சட்டமன்றம் 
பல முன்னோடி சட்டங்கள் 
மற்றும் தீர்மானங்களை 
நிறைவேற்றியது. அப்போ­
தைய மெட்ராஸ் லெஜிஸ்­
லேட்டிவ் கவுன்சில் 
01.04.1921 அன்று இந்தியா­
வில் பெண்களுக்கு முதல் 
முறையாக வாக்களிக்கும் 
உரிமையை வழங்கும் ஒரு 
வரலாற்றுச் சட்டத்தை 
நிறைவேற்றியது. இந்திய 
சட்டமன்ற வரலாற்றில் 
இடஒதுக்கீடு குறித்த சட்­
டத்தை இயற்றிய முதல் 
தேர்ந்தெ      டு க்கப்பட்ட      
அமைப்பு இதுவாகும், 
அதுவே இந்தியாவில் நிலை­
யான க�ொள்கையாக மாறி­
யுள்ளது.

ஜனநாயகத்தை நிலை­
நாட்டுவதும், மக்களின் 
விருப்பத்தை நிறைவேற்று 
வதும் சட்டமன்ற மற்றும் 
நாடாளுமன்ற அமைப்புக­
ளின் தலையாய கடமையா­
கும். சட்டங்களை இயற்று­
தல், க�ொள்கைகளை உரு 
வாக்குதல், வருவாய் ஈட்டு­
தல், வறுமையை ஒழித்தல், 
நிர்வாகத்தை மேற்பார்வை 
செய்தல், எதிர்கால சந்ததியி­
னருக்கான நல்ல திட்டங்­
களை உருவாக்குதல் ஆகிய 
மிகமுக்கியமான வேலை­
களை சட்டமன்றங்கள் / 
நாடாளுமன்றம் செய்கின்­
றன.

பெரும் சவால்கள்
பேரவைத் தலைவரின் 

தலையாய பணி என்பது 
மக்களின் நலனை அவர்க­
ளின் பிரதிநிதிகள், அதாவது 
சட்டமன்ற உறுப்பினர்கள், 
மூலம் நிறைவேற்றுவதை 
உறுதி செய்வதாகும். இந்­
திய அரசியலமைப்புச் சட்­
டத்தின் பிரிவுகள் 105 மற்­
றும ்194 ஆகியவை நாடாளு 
மன்ற உறுப்பினர்கள் மற்­
றும் மாநில சட்டமன்ற 
உறுப்பினர்கள் ஆகிய�ோ­
ரின் அதிகாரங்கள், சிறப்பு 
உரிமைகள், சலுகைகள் மற்­
றும்சட்ட ரீதியான விலக்கு­
களை வழங்குகின்றன. இவ்­
வாறு அரசியலமைப்பால் 
வழங்கப்பட்ட உரிமைகள் 
மற்றும் சலுகைகளை பாது­
காக்கப்பட வேண்டும். 
ஆனால் சமீபகால நிகழ்வு­
கள் ஜனநாயகத்திற்கு 
பெரும் சவால்களை ஏற்ப­
டுத்தியுள்ளன.

சமீப காலங்களில், 
மாநில சட்டமன்றத்தின் 
பெரும்பான்மை உறுப்பி­
னர்களால், சில சமயங்க­

ளில் ஒருமனதாக, நிறை­
வேற்றப்பட்ட சட்டமுன் 
வடிவுகள் பயன்பாட்டிற்கு 
க�ொண்டு வர முடிய 
வில்லை. சட்டமன்றத்தில் 
நிறைவேற்றப்பட்ட சில 
மச�ோதாக்கள், காரண­
மின்றி, பல ஆண்டுகளாக 
ஆளுநர் அலுவலகத்தில் 
முடங்கிக் கிடப்பதால், மக்­
கள் பிரதிநிதிகளான சட்ட­
மன்ற உறுப்பினர்கள், மக்க­
ளின் விருப்பத்தை நிறை 
வேற்ற முடியாமல், அவர்க­
ளின் அதிருப்திக்கு ஆளா­
கின்றனர். பேரவையை 
அவமதிப்பது என்பது அந்த 
சட்டமன்ற உறுப்பினர்­
களை தேர்ந்தெடுத்த மக்­
களை அவமதிப்பதாகும்.

ஒட்டும�ொத்த எதிர்க்­
கட்சி உறுப்பினர்களும் 
வெளியேற்றப்பட்ட சூழ்நி­
லையிலும், மக்களவை மற்­
றும் மாநிலங்களவையில் 
நிறைவேற்றப்படும் மச�ோ­
தாக்களுக்கு குடியரசுத் 
தலைவர் அவர்கள் ஓரிரு 
மணி நேரத்தில் தனது ஒப்பு­
தலை வழங்குகிறார் என்­
பதை நான்இந்த நேரத்தில் 
குறிப்பிட விரும்புகிறேன். 
ஆனால் சில மாநிலங்களில், 
அமமாநில சட்டமன்றத்தில் 
ஒருமனதாக நிறைவேற்றப் 
படும் மச�ோதாக்களுக்கு 
கூட அமமாநில ஆளுநர்கள் 
ஒப்புதல் அளிப்பதில்லை.

இதுசமபந்தமாக, மாநில 
ஆளுநர்கள் குடியரசுத் 
தலைவரைப் பின்பற்றி 
மச�ோதாக்களுக்கு விரை­
வில் ஒப்புதல் அளித்து, 
அதன் மூலம் அரசியல­
மைப்பு விதிகளை நிலைநி­
றுத்தும் வகையில் ஒரு 
அமைப்பு முறையை உரு­
வாக்கப்பட வேண்டும். 
அப்போதுதான், எதிர்க்கட்­
சிகள் ஆளும ்மாநிலங்களில் 
ஆளுநர்களின் தலையீட்­
டால் ஏற்படும் குழப்பங் 
களை தவிர்க்க முடியும்.

தமிழ்நாடு மக்களின் 
விருப்பங்களையும் நலனை­
யும் நேரடியாகப் பாதித்த 
ஒரு விஷயத்தை இங்கே 
பதிவு செய்வது மிகுந்த 
வேதனையாக உள்ளது. 
அனைத்துக் கட்சி உறுப்பி­
னர்களின் ஒருமித்த ஆதரவு­
டன் தமிழ்நாடு சட்டப்பே­
ரவையில் நிறைவேற்றப் 
பட்ட மச�ோதாக்களை 
ஆளுநர் எந்தக் காரணமும் 
கூறாமல் நிறுத்தி வைப்ப­

தாக தெரிவித்தார். மாண்­
பமை உச்ச நீதிமன்றத்திடம் 
இப்பிரசிச்னை குறித்து 
எடுத்துச் சென்ற பின்னர், 
தமிழ்நாடு சட்டமன்றத்தில் 
அம்மச�ோதாக்கள் மீண்டும் 
நிறைவேற்றப்பட்டு, ஆளுந­
ரின் ஒப்புதலுக்கு அனுப்பப்­
பட்டன. அரசியலமைப்புச் 
சட்ட விதிகளுக்குக் கட்டுப்­
பட்ட ஆளுநர், மச�ோதாக்­
களுக்கு தனது ஒப்புதலை 
வழங்குவதற்கு பதிலாக 
குடியரசுத் தலைவரின் அலு­
வலகத்திற்கு அனுப்பி வைத்­
தார். குடியரசுத் தலைவர் 
அவர்களும் இந்த மச�ோ­
தாக்களில் பலவற்றிற்கு எந்­
தக் காரணமும் கூறாமல் 
தனது ஒப்புதலை நிறுத்தி 
வைத்தார். மேலும், முதன்­
மைச் சட்டங்கள் ஏற்க­
னவே ஆளுநரால் ஒப்புதல் 
வழங்கப்பட்ட நிலையில், 
அந்த மாநிலச் சட்டங்க­
ளின்  திருத்த மச�ோதாக்க­
ளுக்கு ஆளுநரின் ஒப்புதல் 
ம ட் டு மேப�ோ     து ம் , 
அவற்றை குடியரசுத் தலை­
வர் அவர்களுக்கு அனுப்பத் 
தேவையில்லை. இவ்வாறு 
மச�ோதாக்களை நிறுத்தி 
வைப்பதன் மூலம், தமிழ்­
நாடு மக்கள் பெரிதும் 
பாதிக்கப்படுகின்றனர். 
மேலும் நிறுத்தி வைப்பதற்­
கான காரணமும் கூறப்ப­
டாததால், சீரமைப்பு நடவ­
டிக்கையும் எடுக்க 
முடியாதநிலை உள்ளது.

இழுத்தடிப்பு!
மேலும், நீட் தேர்வு 

மச�ோதா ஆளுநர் அலுவல­
கத்துக்கும,் குடியரசுத் தலை­
வர் அலுவலகத்துக்கும் 
இடையே இழுத்தடிக்கப்ப­
டுவதால் இலட்சக்கணக்­
கான தமிழ்நாடு மாணவர்க­
ளின் எதிர்காலத்திற்கு 
பெரும் சவாலாக உள்ளது. 
இத்தகைய சூழ்நிலையைத் 
தீர்க்க, சிம்லா மற்றும் மும்­
பையில் நடைபெற்ற 
அனைத்திந்திய பேரவைத் 
தலைவர்கள் மாநாட்டில் 
நான் தெரிவித்த கருத்தை 
மீண்டும ்இங்கு வலியுறுத்து­
கிறேன், குறிப்பிட்ட காலத்­
திற்குள் மாநில சட்டமன்­
றத்தால் நிறைவேற்றப்பட்ட 
மச�ோதாக்களுக்கு ஆளுநர் 
ஒப்புதல் அளிக்க காலக்­
கெடு விதிக்க வேண்டும். 
தங்களுக்கு இல்லாத அதிகா­
ரங்கள் இருப்பதாகக் கருதி 
மக்கள் பிரதிநிதிகளின் கருத்­
துக்களுக்கு எதிராக ஆளுநர்­
கள் செயல்படும் ப�ோக்­
குக்கு முற்றுப்புள்ளி வைக்க 
வேண்டும். நவீன இந்தி­
யாவை உருவாக்க ஒட்டு­
ம�ொத்த தேசமும் கடுமை­
யாகப் பாடுபட்டு முன்னேறி 
வரும் நிலையில், ஆளுநர்­
கள் 100 ஆண்டுகள் பின்­
ன�ோக்கிச் செல்வது மிகுந்த 
வேதனை அளிக்கிறது.

மற்றொரு முக்கியமான 
விஷயம், ப�ொதுப் பட்டிய­
லில் உள்ள ப�ொருள்கள் பற்­

றியது ஆகும். ஒன்றிய அரசு 
கல்வி, சுகாதாரம் ப�ோன்ற 
ப�ொது பட்டியலில் உள்ள 
ப�ொருள்கள் குறித்து மாநில 
மக்களின் உணர்வுகளைப் 
புறக்கணித்து சட்டங்களை 
இயற்றுகிறது. அதன் விளை­
வாக, மக்கள் பெரிதும் 
பாதிக்கப்படுகின்றனர். 
மேலும், தங்கள் ஆட்சேப­
னைகளையும் க�ோபத்தை­
யும் மாநில அரசுகளிடம் 
மட்டுமே காட்டுகிறார்கள், 
ஏனெனில் அவர்களுடன் 
நேரடியாக த�ொடர்பிலிருப்­
பது மாநில அரசுகள்மட்­
டுமே.ப�ொதுப் பட்டியலில் 
உள்ள விஷயங்களில் ஒன்­
றிய அரசு குறிப்பிட்ட அள­
வில் மட்டுமே தலையிட 
வேண்டும். மேலும், அந்­
தந்த மாநில மக்களின் 
விருப்பத்தை பிரதிபலிக்கும் 
வகையில் மாநில சட்டச­
பைகள் நிறைவேற்றும் 
மச�ோதாக்கள் மற்றும் தீர்­
மானங்களை ஒன்றிய அரசு 
மதிக்கும் வகையில் 
சீர்திருத்தங்களை க�ொண்டு 
வரப்பட வேண்டும்.

தமிழ்நாடு சட்டமன்ற 
பேரவை நடவடிக்கைகளில் 
முதல் மணிநேரம,் அதாவது 
கேள்வி நேரம், அனைத்து 
தரப்பு மக்களின் க�ோரிக்கை­
களையும் எதிர்பார்ப்புக­
ளையும் நிறைவேற்றும் மிக 
முக்கியமான அலுவல் 
ஆகும். பல துணைக் கேள்­
விகளை அனுமதிப்பதன் 
மூலம் அனைத்து உறுப்பி­
னர்களுக்கும் தங்களின் 
க�ோரிக்கைகளை கூற 
வாய்ப்பு அளிக்கப்படுகிறது.

ஜனநாயகம் செழிக்கும்!
நேரமில்லா நேரத்தில் 

கவன ஈர்ப்பு தீர்மானம், 
சிறப்பு கவன ஈர்ப்பு தீர்மா­
னம் ப�ோன்றசட்டமன்ற 
நடைமுறைகள் மூலம், தமி­
ழக சட்டப்பேரவையில் 
எதிர்க்கட்சி உறுப்பினர்க­
ளின் பங்கேற்பு வெகுவாக 
அதிகரித்துள்ளது. தமிழ்­
நாடு சட்டப் பேரவையில் 
ஆளுங்கட்சி உறுப்பினர்­
களை விட எதிர்க்கட்சி 
உறுப்பினர்களுக்கே அதிக 
வாய்ப்புகள் வழங்கப்படு­
கின்றன. தமிழ்நாடு முதல­
மைச்சர் மு.க.ஸ்டாலின் 
அவர்களும் இந்த நடைமு­
றைகள் த�ொடர வேண்டும் 
என விரும்புகிறார், ஏனெ­
னில், எதிர்க்கட்சிகளின் 
கருத்துக்களுக்கு செவி­
சாய்த்தால் மட்டுமே ஜன­
நாயகம் செழிக்கும் எனக்க­
ருதுகிறார்,  நானும்இந்த 
நடைமுறை த�ொடர வேண்­
டும் என்று விரும்புகிறேன். 
மேலும், மற்ற மாநில சட்ட­
மன்றங்களும,் நாடாளுமன்­
றமும ்இந்த நடைமுறையை 
பின்பற்றும் என்று நான் நம­்
புகிறேன்.

இவ்வாறு – தமிழ்நாடு 
சட்டப்பேரவைத் தலைவர் 
மு.அப்பாவு அவர்கள் பேசி­
னார்.

மக்கள் பிரதிநிதிகளின் கருத்துகளுக்கு எதிராக ஆளுநர்கள் செயல்படும் ப�ோக்குக்கு முற்றுப்புள்ளி வைக்க வேண்டும்!

மாநில சட்டமன்றத்தில் நிறைவேற்றப்படும் மச�ோதாக்களுக்கு ஆளுநர் ஒப்புதல் அளிக்க காலக்கெடு விதிக்க வேண்டும்!
புதுடெல்லியில் – காமன்வெல்த் பாராளுமன்றக் கூட்டமைப்பின் இந்திய பிராந்தியத்தின் 10வது கூட்டத்தில் – பேரவைத் தலைவர் மு.அப்பாவு வலியுறுத்தல்!

விருதுநகர், செப். 25–
விருதுநகர் தெற்கு – 

வடக்கு மாவட்டக் கழகச் 
செயலாளர்கள், அமைச்சர்­
கள் கே.கே.எஸ்.எஸ்.ஆர்.
இராமச்சந்திரன், தங்கம் 
தென்னரசு ஆகிய�ோர் விடுத்­
துள்ள அறிக்கை வருமாறு:–

விருதுநகர் தெற்கு/
வடக்கு மாவட்டச் செயற்­
குழு கூட்டம் வரும் 
27.09.2024 வெள்ளிக்­
கிழமையன்று மாலை 4.00 
மணியளவில், விருதுநகர்,  
எஸ்.எஸ்.கே. கிராண்ட் கந்­
தசாமி திருமண மண்டபத்­
தில் மாவட்டக் கழக 

அவைத் தலைவர்கள் வி.
தங்கராஜ், எஸ்.செல்வமணி 
ஆகிய�ோர் தலைமையில் 
நடைபெற உள்ளது.

இக்கூட்டத்தில் மாநில 
நிர்வாகிகள், மாவட்ட கழக 

நிர்வாகிகள், தலைமைச் 
செயற்குழு, ப�ொதுக்குழு 
உறுப்பினர்கள், மாநகர, 
ஒன்றிய, நகர, பேரூர், பகு­
திக் கழகச் செயலாளர்கள், 
மாவட்ட அணிகளின் 

அமைப்பாளர்கள், துணை 
அமைப்பாளர்கள், மாவட்­
டப் பிரதிநிதிகள், கழக 
முன்னோடிகள் அனைவ­
ரும் தவறாமல் கலந்து 
க�ொள்ளுமாறு கேட்டுக் 
க�ொள்கிற�ோம்.

ப�ொருள் :
1. 29.09.2024 – அன்று 

விருதுநகருக்கு வருகை தரும் 
விளையாட்டுத் துறை அமைச்­
சர் அவர்களின் வரவேற்பு 
ஏற்பாடுகள் குறித்து 2. கழக 
ஆக்கப் பணிகள் குறித்து.

இவ்வாறு அவர்கள் 
அறிக்கையில் தெரிவித்துள்­
ளனர்.

விருதுநகர் தெற்கு – வடக்கு மாவட்டச் செயற்குழுக் கூட்டம்!
மாவட்டச் செயலாளர்கள் – அமைச்சர்கள் கே.கே.எஸ்.எஸ்.ஆர்.இராமச்சந்திரன் – தங்கம் தென்னரசு அறிக்கை!


